
IRAKASGAIA: GIZARTE ZIENTZIEI APLIKATUTAKO MATEMATIKA II

Hautatu hemen dituzun sei ariketa hauetako hiru:

1. ARIKETA:
a —4 0

Matrizehauekditugu:A=<0 a 1),B=(O 2 —1)eta €C=(-1 5 1)
3 -1 1

i) Determinatu a parametroaren zer baliorentzat duen A-k alderantzizkoa. (2 puntu).
i) a = 2 izanik, kalkulatu A~1-ren alderantzizko matrizea. (3 puntu).

iii) I identitate matrizea eta @ = 2 izanik, bakandu eta kalkulatu XA + I = B! - C ekuazioa
egiaztatzen duen X matrizea. (5 puntu).

2. ARIKETA:

Ardoa merkaturatzen duen enpresa batek lur-eremu bat du, eta bi mahats mota landatuko ditu
hartan (beltza eta zuria). Mahats beltzeko hektarea bakoitzeko urteko mozkina 10.000 € da, eta
mahats zuriko hektarea bakoitzeko, berriz, 7.000 €.

Sektoreko kooperatiben gomendioei jarraikiz, mahats beltza landatzera bideratutako parteak 10 eta
25 hektarea bitartekoa izan behar du, eta mahats zuria landatzera bideratutakoak 7 eta 15 hektarea
bitartekoa. Horrez gain, enpresak mahats zuria landatzera bideratzen dituen hektareak halako bi
gehienez bideratu nahi ditu mahats beltza landatzera. Jakinik ezin direla guztira 30 hektarea baino
gehiago landatu, kalkulatu zenbat hektarea bideratu behar dituen enpresak mahats mota bakoitzera
urteko mozkina maximizatu nahi badu.

i) Planteatu problema. (4 puntu)
ii) Ebatzi grafikoki eta interpretatu soluzioa problemaren testuinguruan. (4 puntu)

iii) Grafikoki aztertu zer gertatuko litzatekeen “enpresak mahats zuria landatzera bideratzen
dituen hektareak halako bi gehienez bideratu nahi ditu mahats beltza landatzera” baldintza
desagertuko balitz. (2 puntu).

3. ARIKETA:
3x2+1
i) Kalkulatu f(x) = o _ 22 funtzioaren asintotak, eta aztertu zer posizio duen funtzio horrek
asintotekiko. (5 puntu).
) 2x3 -3x+5 _ , _ '
i) Kalkulatu f(x) = . funtzioaren F(x) jatorrizkoa, F(1) = 1 bete dadin.

(5 puntu).



4. ARIKETA:

Enpresa batean, produktu baten x tonak osotara duten fabrikazio kostua, eurotan, funtzio honek

adierazten du: C(x) = 2x? + 4x + 98. Demagun fabrikatzen diren tona guztiak saltzen direla, eta

produktuaren tona bakoitza 40 euroan saltzen dela. Erantzun galdera hauei:

i) Determinatu zein den x-ren arabera lortutako mozkina (diru-sarrerak ken kostuak) adierazten
duen funtzioa. Zein da lortutako mozkina produktuaren 6 tona fabrikatzen badira? (3 puntu).

ii) Produktuaren zenbat tona fabrikatu behar dira mozkina maximoa izan dadin? Zenbatekoa da

orduan mozkina? (4 puntu)
iii) Produktuaren zer kantitaterako daude galerak (mozkin negatiboak)? (3 puntu).
5. ARIKETA:

Ikastetxe batean, Batxilergoko 2. mailako ikasgela bateko ikasleei galdetu zaie zenbat erabiltzen
dituzten osasun zerbitzuak. Bost gizonetik bi eta lau emakumetik hiru joan dira ikasturte honetan

beren osasun etxera.

i) lkasgela horretako gizon bat eta emakume bat aukeratu dira, ausaz eta modu independentean.
Kalkulatu zein den probabilitatea haietako bat gutxienez bere osasun etxera joana izateko. (4

puntu).

Hiru ikasle aukeratu dira ausaz, itzulera gabe. Jakinik ikasgelan 20 emakume eta 10 gizon daudela,
erantzun bi galdera hauei:
ii) Kalkulatu zein den probabilitatea hiru ikasle horiek gizonak izateko. (3 puntu).

iii) Kalkulatu zein den probabilitatea emakume bat besterik ez egoteko. (3 puntu).

6. ARIKETA:

i) Eskualde bateko biztanleen gustu musikalak aztertzeko, inkesta bat egin zaie 175 helduri eta 150
gazteri. Ehun helduk eta gazteen % 80k erantzun zuten ez dutela musika klasikorik entzuten.
Kalkulatu konfiantza-tarte bat musika klasikoa entzuten duten biztanleen proportziorako,
% 93ko konfiantza-mailarekin. Interpretatu soluzioa problemaren testuinguruan. (Erabili lau
dezimal kalkuluak egiteko). (5 puntu).

ii) % 97ko konfiantza-tarte hau dugu Batxilergoko ikasleek test psikotekniko batean lortutako batez
besteko puntuaziorako: [67.4050, 82.5950]. Kalkulatu zer tamaina duen erabilitako laginak,
jakinik populazio-bariantza 1225 dela. (5 puntu).

(Behar diren formulak idatzi eta erantzunak arrazoitu)



Banaketa normal estandarraren taulaZ ~ N(0,1)

